
gutunak

Aurten ere bai

Beste behin ere herriko festa nagusiak
ospatzen ditugun honetan, ez gara
ahaztu presoen aldeko txosna jartzeaz.
Urteroko ohitura bihurtu da dagoeneko
(zoritxarrez), bai zoritxarrez diogu,
horrek presoen egoera kaxkarra ez dela
aldatu esan nahi baitu.

Dagoenekoz 700 presotik gora ditugu
Espainia eta Frantziako gartzeletan
sakabanaturik, ondorioz presoei ezarri-
tako zigorraz gain beraien familia eta
lagunak ere zigortuak dira. Asteburuero
kilometro mordoa egiten dute beraien
senide edo lagunak ikustearren, bidean
hainbat ezbehar eta heriotz ekarri diz-
kigu sakabanaketa politika hiltzaile
honek.

Horrez gain, presondegi aldaketak,
bisiten murrizteak, bisita egunak alda-
tzeak, jipoiak, bakartzeak, isolamen-
duak... mila adibide ditugu Euskal pre-
soen aurkako estrategian.

Hemen idatzitako dena errealitatetik

kanpo dagoela uste baduzu, pentsa
ezazu ikusten eta irakurtzen dituzun
komunikabide horiek zenbateriano jar-
tzen zaituzten benetako errealitate hone-
tatik kanpo. Hori guztia egia “berdade-
roa” baita. Nahiz eta askok beste aldera
begiratu nahi izan. Ikusi nahi ez duena
baino itsuagorik ez baitago.
Beraz hemen Getariako festetan, gogo-
ratu ezazu txosnetan uzten duzun zen-
timo bakoitza presoen familiartekoen-
tzako laguntza izango dela. Zatoz bada
giro eta inguru ezin hobean trago bat
hartzera edo bokata bat jatera. Guk geuk
hasi behar baitugu egoera latz hau alda-
tzen. Gonbitea egina dago beraz.

*Eskerrak: lanean jardungo duzuen guz-
tioi bai antolaketan nahiz barrako txan-

dak egiten.

ESTATUS POLITIKOA ORAIN!
EUSKAL PRESOAK EUSKAL HERRIRA!

Nahia Inza

Amets Etxabe
Argizka Zulaika
Maite Martiarena
Arantza Larrafiaga

Noiz arte

Dagoeneko hainbat izan dira, aldizkari
honetara herritarren borondatea erres-
petatzearen alde eta apartheid egoera
salatzeko egin ditudan gutunak. Azkoi-
tian ezker abertzaleko kideak eserlekua
legalki hartu eta gero, PNV EA eta Arala-
rri aitzakia guztiak amaitu zaizkie dimi-
sioak aurkeztu eta LOREGaren 182.2
artikulua aplikatuz Iparrako 3 zinego-
tziei eserlekuak itzultzeko. Oraingoz
ordea, eztabaida desbideratu, duten
ardurari muzin egin eta eskubide demo-
kratikoen alde ezer gutxi egiten jarrai-
tzen dute. Baina oraingo idatzia alder-
diei baino eserlekuei uko egin ez dien
hiru herritarrei dago zuzendua. Jakitun
izanik Iparrako 3 kideek karguak legalki
hartzeko aukera dutela, noiz arte jarraitu
behar duzue eserlekuei uko egin gabe?
Zergatik? Noiz arte isilik, herritarrei
argibiderik eman gabe?

Zuen erantzun publikoaren zain.
Haritz Alberdi Arrillaga
Iparrako hautetsia

ARRAINAK, ITXASKIAK, IZOZTUAK

IRIZABAL S.A.
ARRAINAK

IPAR KAIA Z/G 20808 GETMI_&. GIPUZKOA) TEL.: 943 89 60 10 FAX: 943 14 00 30 C.LF.: A-200909

o

M Zure gutuna Artzapen argitaratzea nahi
baduzu, Txeruko postontzian utzi, Eskualtxetara
ekarri edo artzape@topagunea.com helbidera
bidali zure izen-abizenekin. Gutunak gehienez 200
hitz izan beharko ditu eta luzeagoak direnak
mozteko eskubidea izango du Artzapek. Ez
dugu lestu iraingarririk onartuko eta Artzapek
ez du bere gain hartuko argitaratzen diten iri-
tzien gaineko eérantzukizunik.

Ohartu orduko Salbatoreekin
urtero daukagu zita

iritsi zaigu uda giroa eta
kresal usainez jantzita
umeek, gazteek eta zaharrek
jada bazuten irrika

biatloia, bertso, marmitakoa
olinpiada eta musika
parrandarako nahiko motibo
goizean goizik hasita

Elisabet Irigoien
ALBAITARITZA Kontsuita
NATURALA
Txanda aurretik eskatu
943-14 01 11/ 619-30 20 54
Nagusi kalea 24. GETARIA

OSTOLAZA
ANAJAK

Tailer mekanikoa.
Soldadura eta kaldereria.




inkesta

Gaztetape ala Malkorbe, zein duzu nahiago,

eta zergatik?

Bi hondartzetara joaten naiz. Gaztetape
| gustatzen zait surfean ibiltzeko eta Mal-
korbe, berriz, lasai-lasai igerian egiteko.

Haizea Lertxundi

Gaztetapera joaten naiz, gehiago gustatzen zait: herri-
koa da, hemengo jendea egoten da eta garbiagoa da
ura gehiago mugitzen da eta.

Malkorbea juten naiz, ohitura dudalako batez ere. Maria |
behean dagonian hondarra gorra egoten da eta paseatzeko |
ondo dago. Maria goian dagonian berriz, hondarra

bigunegia da.
Batis Kerejeta

Alain Inza

Gaztetape nahiago izaten dut, giroagatik, gazte jende gehiago
egoten da, txiringitoan jartzen duten musikagatik eta olatuak
daudelako. Malkorbea junez geo, ez dao ezer, jende pila bat,
ura geldi-geldi, aspergarria iruitzen zait.

Udal aterpetxeas
ASK U Ingurugiro eskolaw

gizarte ekintza

CAJA LABORAL
EUSKADIKO KUTXA

Astillero

ANTONA RIBAR Errefegicl

Parrilan

espezialitatea

Artzapetik begira

Ane kue

Kantoiko Korrientiaren faltan, leihoak
irekitzea erabaki dut, ea brisarik iristen
den Artzape aldera. Leku ederra eta
berezia getariarrontzat, getariarrok gus-
tukoen dugun txokoa. Bertan trago bat
hartuz eta pipak janez nor ez gara egon
inoiz? Uste dut zahar eta gazte, denok
izan garela bertako testigu. Hazten joan
garen heinean ordea, denok ikusi ahal
izan dugu Artzaperen itxura aldaketa,
baina denborarekin nor ez da aldatzen?
Hala ere getariarrok gehien egoten garen
txokoa izaten jarraitzen du.

Horrela bada, zu irakurle, irakurtzen
ari zaren aldizkari honek ere jada lau
urte bete ditu, lau urte, 41 ale, ehun eta
gehiago bazkide, hilero 1.075 ale, Horie-
tatik berrogeita hamar baino gehiago
bidaltzen dira Getariatik kanpo, eta
denon etxeetara iristen saiatzen gara,
nahiz eta askotan nahi hori ez den nahi-
koa. Hainbat eta hainbat gai ukitu dugu,
baina oraindik ere beste hainbat dago
ikutzeke, hala eta guztiz ere ez da nahi-
koa. Kanpotar askok esaten diguten
moduan, getariarrok puntu berezi bat
omen daukagu, baina nik uste itsasoko
salitrea dela, sano-sanoca. Beraz, gusta-
tzen zaionari ongi etorri, eta besteari izo-
rrai!

Dudarik ez Artzapen korriente gehien
sortu duena aurreko alean karikaturi-
zatu genuena izan dela, Zigor izenekoa
bera, nahiz eta orain Zarauzko male-
koiko brisarekin konformatu behar, eta
bestalde Iratiren ipuin hotz-beroak ere
kirioak dantzan jarri dizkigu. Benetan
eskerrak bioi; bien bitartean guk hemen
jarraituko dugu zuei ordenagailuko
teklak sakatuz orri zuriak zikintzen,
berriro ere haize indartsu batek herriko
kontuak hankaz-gora jarri arte. Ea zue-
tako nor den ausartena!

Gogoratu abuztuan jai hartuko dugula
eta irailaren bukaeran zuen esku artean
izango gaituzuela berriro. Bitartean, uda
ondo-ondo pasatu. Guk zuen arrastoa-
ren atzetik jarraituko dugu iraila aldera
oporretako kontuekin amesten jarraitu
nahi dugulako.

Kontuz salitrearekin...

Iritsi dira salbatoreak, herrian
eta herriaz gozatzeko aukera

Aurten marmitakoa eta atunaz gain, txahala erre eta
euskal okelaren dastaketa egingo da azken egunean

i

mm lazko Marmitako lehiaketan parte hartu zuen bikoteetako bat.

Egun batzuk besterik ez dira falta Salba-
toreak 05 hasteko eta bost eguneko festan
murgiltzeko, Aurreko urtetan egin diren
ekintza batzuk eta beste berri batzuk
izango ditugu aurten aukeran: Gazteen
Egunean, abuztuaren 5ean, goizean Koa-
drilen Arteko Herri Kirelen II. Olinpia-
dak jokatuko dira; hiru neska eta hiru
mutilez osatutako koadrila bakoitzak
harria jaso, txingak eraman, lokotsa
bildu, junguria altxa, ergometroan eta
sokasaltoan aritu beharko du norgehia-
goka; ondoren Julio Aranburuk soka sal-
toan erakustaldia eskainiko du.
Arratsaldean XII. Goitibehera Jaitsiera
egingo da. Jaitsieran 12 urtetik gorako

getariarrek parte hartu ahal izango dute
gutxienez biko taldeak osatuta.

Salbatore Egunean Salbatore Deunaren
VIII. Pilota Txapelketako finalak joka-
tuko dira herriko frontoian eta abuztua-
ren 7an, Arrantzale Eguna, IX. Marmi-
tako Txapelketa egingo da. Sari banaketa
ondoren, Herri Bazkaria egingo da: mar-
mitakoa, gazta eta menbriloa eta sagar-
doa. Txapelketaren batean parte hartzeko
udaletxean eman behar da izena.

Mousikari dagokionez, Egan, Noiz Nahi
jaialdia, Drindots, Joselu Anaiak eta gazte
diskoteka izango dira aurtengo jaietako
aukerak; bakoitzak aukera dezala gustu-
kuena, eta denok ondo pasa!

Arrantzale Egunean Getariako

Bandera jokatuko da

Abuztuaren 7an, Arrantzale Eguna,
Getariako Bandera Estropada jokatuko
da arratsaldeko 18:00etan. FEuskal
Ligako A mailako estropada izango da,
eta Getariaz gain, A mailako Zumaia,
Zarautz, Zierbena, Ondarru, San Pedro,
Santander, Laredo eta B mailako Ponte-
jos, Raspas, Portu eta San Pedro B lehia-
tuko dira.

Aurretik, abuztuaren 3an, estropadaren
aurkezpena egingo da arratsaldeko
19:00etan udaletxean.

6- artzape @topagunea.com

Getariako |V. Biatloia

uztailaren 30ean

Larunbatean, eguerdiko 12:00etan, Mal-
korbe hondartzan bilduko dira IV. Bia-
tloian parte hartuko duten herriko nahiz
inguruko herrietako kirolariak.

Bi proba egin beharko dituzte: igeriketa
eta lasterketa. Malkorbe hondartzatik
irten eta dike handira arte dauden 550
metroak igerian egingo dituzte. Han,
zapatillak jantzi, eta salteka Gaztetape-
tik igo, plaza pasa eta Malkorbetik
behera jaitsiko dira; ondoren Txoritonpe
paretik Artzapera igo eta Kale Nagusitik
frontoira joko dute, guztira 3.550 metro.
Sari banaketa frontoian egingo da: lehe-
nengo heltzen diren neska-mutilek txa-
pela eta herriko jatetxe batean bi lagu-
nentzako afaria jasoko dute Babexak
eskainita; lehenengo neska-mutil geta-
riarrek bi lagunentzako afaria jasoko
dute, eta, horrez gain, Sahatsaga kirolde-
giak emandako sari batzuk zozketatuko
dira parte hartzaile guztien artean.
Azken egunetan herriko kirolariak sarri
ikusi ahal izan ditugu salteka edo dike
parean igeri proba prestatzen. Batzuk
proba honetarako prestatu dira, eta
beste batzuk aurretik ere hainbat proba
egin dituzte. Horietakoa da argazkian
agertzen den Uxoa Larranaga; Uxoa
uztailaren 9an egin zen II. Zumaiako
Triatloian helmugara heldu zen bosga-
rren neska izan zen, eta igeriketa pro-
ban lehenengoa. laz Getariako biatloian
lehenengo neska getariarraren saria ira-
bazi zuen, eta aurten ere ez da urruti ibi-
liko. Getaria eta Zarautz artean egingo
den igeriketa proban ere parte hartuko
du beste hainbat herritarrekin batera.

mm Uxoa, iazko biatloiaren azkeneko metroetan.



Saharako bi haur gure artean
izango dira iraila hasiera arte

Gajmoula eta Salamak herrian pasako
dituzte aurten udako bi hilabete. 10
urte dituen Gajmoula Jabi, Barbara eta
Jon Bili-ren etxean dago, eta 8 urteko
Salama Pello, Garbife, Kepa eta Ma-
ddirenean.

Bi familiek beraien seme-alaben bidez
izan zuten Saharautz, Mendebaldeko
Sahararekiko Elkartasun Taldeak,
udan Saharako haurrak etxean har-
tzeko egin zuen deialdiaren berri; izan
ere ekimenaren gaineko informazioa
eskoletan banatu zuten, eta getariarrak
Urola Kostan baiezkoa eman zuten 22
familien artean daude.

Oso gustura daude bai familiak, baita

Saharatik etorri diren haurrak ere. Egu-
nero igerilekura joaten dira Zarautzera
eta herrian udaleku irekietan, hondar-
tzan... ibiltzen dira; lagunak ere egin
dituzte, eta hizkuntzarekin alamoduz
moldatzen badira ere, komunikatzeko
arazorik ez dute. Astean behin etxera
deitzen dute, eta beraien familiak ere
pozik daude haurrak hain gustura dau-
dela jakiteaz.

Irailean bakoitza bere etxera itzuliko da,
baina datorren urtean elkar ikusteko
itxaropena gordeko dute; eta, agian,
datorren urtean, beraien herriko haur
gehiago etxean hartzera animatuko dira
gure herriko beste familia batzuk ere.

mm Gajmoula eta Salama, Getariako beraien familiekin.

Getariako Agenda 21:
Helburuen proposamena

EKINTZA PLANA

Tokiko Agenda 21 Udalerri iraunkorra
izatera iristeko burutu behar diren ekin-
tzak jasotzen dituen egitasmoa da. Ingu-
rumen, ekonomia eta gizarte-politikak
bateratzen ditu. Guztion bizi-kalitatea
hobetzea du helburu, garapen iraunko-
rraren bidez. Prozesu horretan Udaleko
sail guztiak inplikatzeaz gain, hiritarrek
parte hartu behar dute.

ZER DA GARAPEN IRAUNKORRA?
Garapen iraunkorra, etorkizuneko
belaunaldien beharrak asetzea arriskuan
jarri gabe, oraingo belaunaldien beha-
rrak asetzen dituen garapena da.
Gizarte-justizia, ekonomia eta inguru-
men orekatua lortzean datza.

MOMENTU HONETAN NOLA

GAUDE GETARIAN?
Orain arte, udalerriaren egoera ezagu-
tzeko azterketa bat egin da: Diagnosti-
koa. Azterketa horretan herriaren sendo-
tasunak eta ahultasunak ikusi dira eta
haiek ikusita helburu batzuk proposatu
dira.

Beraz orain Getariako Ekintza Plana
egiteko garaia da beharrak eta lehenta-
sunak aztertuz. Ekintza plana finkatu
behar dugu guztion artean. Hortik
aurrera, ekintzak eta programak gara-
tuko dira, egitasmo guztien jarraipena
eta balorazioa eginaz.

NOLA PARTE HAR DEZAKEGU?
Irailean udaletxean mahai teknikoak
egingo dira. Bertan, Getariako Ekintza
Plana eztabaidatuko da, hau da, dato-
rren urteetan herrirako planteatuko
diren ekintzak. Plan horrek helburu oro-
kor batzuk, helburu zehatz batzuk eta
ekintzak jasoko ditu. Mahai teknikoetan
teknikariek, politikariek eta zenbait era-
gilek parte hartzen dute. Irailean edo
urrian, berriz, herritarren parte hartze
foroa antolatuko da eta herritar guztiak
gonbidatuta egongo dira Ekintza Planari
ekarpenak egitera.

INFORMAZIO GEHIAGO:

Tel. 943 89 00 45

www.urolakosta.org

agenda 21@urolakosta.org

JOSEBA ZULAIKA:

“Herriminik ez dut sentitzen,
edozein momentutan etorri
naitekeela badakidalako”

Joseba Zulaika Itziarren jaio zen 1948an. Filosofia ikasketak egin zituen Deustun
eta 1975ean antropologia ikastera joan zen Princeton Unibertsitatera. Ikasketak
bukatu ondoren itzuli, eta Zorroagan irakasle ibili zen urte eta erdi inguru;
ondoren Ameriketara bueltatu zen, eta duela 15 urtetik Renon bizi da. Nevadako
Unibertsitatean Center for Basque Studies-en zuzendaria eta irakaslea da.
Euskal Herrira sarri itzultzen da, eta, orduan, Getaria du bizileku.

8- artzape @topagunea.com



Zer lan egiten duzue
Center for Basque
Studies-en?

Irakaskuntza zentroa baino
gehiago ikerketa zentroa da.
Argitalpenak egiten ditugu,
kongresuak antolatu, kur-
tsoak... Euskal munduari
buruzko informazioa, bai aka-
demia aldetik eta bai informa-
zio orokorra ere, gehienbat
gure eskuetatik pasatzen da
Estatu Batuetan. Euskal gaia
tratatzen dugun zentro baka-
rra gara, eta hango euskaldu-
nentzako euskal kulturaren
gaineko informazioa bultza-
tzen dugu.

Euskaldun asko bizi al
zarete?

Mendebaldean ehun bat mila
euskaldun bizi garela kalkula-
tzen da. Hori da guk daki-
guna; orain  genealogia
proiektu bat egitera goaz,
hango euskal abizeneko jen-
dea hartu eta euskaldun erre-
alen kopurua kalkulatzeko.

Euskal Herrira itzul-
tzean Getaria aukera-
tzen duzu. Zergatik?

Hasieran ltziarren bizi ginen,
arrebaren etxean; gero etxea
arrebak behar zuela eta nora
joango, eta, Getaria zaleak iza-
nik, Getariara etorri ginen.
Hori orain 16 urte izan zen.
Urtebete egon eta gero joan
ginen Ameriketara, baina
etxea mantentzea erabaki
genuen. Oporretan eta hemen
lan egin behar dudanean ere
etortzen naiz. Datorren
neguan adibidez, sei hilabete-
rako etorriko gara, Bilbori
buruz lan bat egiten ari naiz
eta, Gure hango Euskal Herria
Getaria da, eta mundu guz-
tiari hitz egiten diogu Geta-

Kanpoko historia liburuetan
Elkano ez da existitzen; hor
ikusten da historia zein gaizki
idazten den.

Antropologia lanez gain,
hainbat literatur lan ere
idatzi duzu, horietako
bat ikusteko aukera izan
dugu orain gutxi, Ada-
nen poema amaigabea.
Antropologoa idazle
frustratua dela esan
zenuen behin.

Adanen poema amaigabea gazte-
tan idatzi nuen, Londresen
nengoela, 70ean. Hainbeste
gazte bezala, literaturarekin

eta hemen ez zegoenez kan-
pora joan nintzen ikastera.
Literatura egiteari utzi, eta
etnografian sartu nintzen.
Antropologiak, beste giza
zientziekin konparatuta, lite-
ratura egiten uzten dizu; nire-
tzako etnografo interesantee-
nak idazleak dira. Bilbotaz
idatzi nahi dudan istorioa,
esaterako, ez da zientzia egin
nahi dudala, Bilbon gertatu-
tako hainbat istorio tratatu
nahi ditut, kuidoz eta barru-
tik; baina horretarako ondo
idatzi eta ondo deskribatu
behar duzu. Etnografo batek
egiten duena da pertsonaje

“Antropologiak, beste zientzia askok ez
bezala, literatura egiten uzten dizu;
etnografo interesanteenak idazleak dira”

riaz. Elkanoren propagandista
gogorrak gara gu; han inork
ez daki Elkano nor zen ere.

hasi nintzen, eta gero, euskal
gauza asko ulertzeko antropo-
logia sinbolikoa hartu nuen;

erreal bat deskribatu asmatu
beharrean; adibidez Getariako
arrantzaleen bizitza ondo

m Joseba, Goaz Antzerki taldeko kideekin.Herrik Eskolako zinema aretoan eskaini zuten ikuskizuna ondaren.

kontatuz gero, nobela bat
izango litzateke, barkuko kon-
tuak, arrantzalearen mundu
mentala, bere imaginazioa...

Bilbotaz idatziko duzu.
Zergatik aukeratu duzu
Bilbo?

Museoa zela eta hasi nintzen.
Zorroaga  Guggenhein-en
beka batengatik utzi nuen;
hiru urteko beka eman zida-
ten. Euskal Herrian Guggen-
hein museo bat egitekotan
hasi zirenean hasieran ez
nuen ezer jakin nahi, baina
ezin izan nituen begiak itxi;
nire herria, nire erakundeak. ..
cta informatzen hasi nintzen.
Txosten bat idatzi nuen, eta
hori idazten ari nintzela, kon-

10- artzape @topagunea.com

turatu nintzen nire bizitza
partikularra zenbat dagoen
Bilborekin nahastua. Eta ikusi

nuen euskal gizartean Bilbo
zer zentrala den zentzu asko-
tan. Eta nire lanerako, euskal
kultura aztertzeko, gaur egun
euskal gizartearen martxa eza-
gutzeko, Bilbo dela gai zen-
trala. Eta orduan erabaki nuen
Bilborekin jarraitzea, eta Bil-
botaz gehiago idaztea; eta
horrela idatzi ditut artikulu
mordoxka bat. Bilbo da nire-
tzat, momentu honetan, eus-
kal gizartearen transformazio-
aren kokagune nagusiena, bai
euskaldunok nola ikusten
dugun gure burua, euskaldu-
non imagina kanpoan, euskal-
dunon globalizazioa, euskal-

garelako, nahasketa hori dau-
kagulako baizik.

Zer irudi dute Euskal
Herriaz eta euskaldune-
taz Estatu Batuetan? Zer
egiten duzue hemengo
irudi erreala transmiti-
tzeko?

Euskaldunaren imagina han,
Estatu Batuetako Mendebal-
dean, tamalez oraindik artzai-
narena da. Gure klasetan irudi
hori zein faltsua den azaltzen
diegu ikasleei, eta harrituta
gelditzen dira, Baina, nola, eus-
kaldunak ez direla artzainak?
Herri erabat industrializatua
eta orain postindustriala dela
esaten diegu, eta Bilbotaz hitz
egiten diegu. Gero, noski,
azken urteetako euskaldunon
irudia terrorismoarena da,
batez ere komunikabideetan
euskal hitza horri lotuta ager-
tzen da eta. Baina han egon
den euskaldunaren imagina
beti izan da positiboa: hitzeko
jendea, jende langilea. ..

Herritik milaka kilome-
trora nola sentitzen da
euskaldun bat mun-
duan?

Ez dut herriminik sentitzen;
gustura bizi gara han eta gai-
nera badakit edozein momen-
tutan etorri naitekeela. Lana-

“Hemen espazioa askoz
ere goxoagoa da; itsasoa
hain da polita!”

dunon atrebimendua... Eus-
kaldunok ezagunak gara gure
hizkuntza indoeuropeoarra-
gatik eta orain euskaldunak
ezagunak gara oso lantzatuak
garelako. Bi gauza horien
konbinazioak egiten gaitu
interesgarri euskaldunoi; ez
bakarrik prehistorikoak gare-
lako, ezta ere posmodernoak

gatik joan eta gero ohitu
egiten zara. Han bizi diren
euskaldunei, zaharrei, adarra
jotzen diet askotan: Baina, zer
egiten duzue zuek hemen? Zer-
gatik ez zarete Euskal Herrira
joaten? Egia da etortzen direla
sarritan, baina nik uste han
ohituta daudela eta erosoago
bizi direla. Hango bizibidera



] elkarrizketa ] Joseba Zulaika

“Euskal Herriaren gaur egungo egoeraren
aurrean itxaropentsu nago; ni, izatez, pixka bat

optimista ere banaiz”

ohituz gero, 0so eroso egiten
zaizu; hemengoa intentsoagoa
da, hemen kalean, familia
handietan, lagunarte handian,
koadriletan, soziedadetan bizi
gara. Hona etorri eta bizitza
sozial horren gozamena dau-
kazu, eta oso intentsoa da eta
gustura egon zaitezke, baina
ohitu bazara zure kontura
bizitzen zure etxea, zure fami-
lia, zure lana... intentsitatea
desberdina da. Hemen gizar-
tean bizi zara, han sustrai
gabe bizi zara, zure etxeko
mundu txikian. Niretzako
onena biak edukitzea da, alde
batetik bestera aldatzea.

Paisaia ere oso desber-
dina da.

Bai, hango paisaia oso desber-
Zina da hemengoarekin alde-
ratuta, desertua da, hiria, alde
batera egundoko mendiak eta
bestera desiertoa. Izugarrizko
zabaltasuna, izugarrizko argi-
fasuna, izugarrizko espazioa
eia distantzia dago. Etortzen
zara hona eta hemengo nahas-
keta, askoz ere goxoagoa, eta
espazioa askoz ere etxekoagoa
da. Paisaia intimista bat
bezala sentitzen duzu, halako
goxoa eta halako polita da
kostaldea, itsasoa...

Euskal kulturaren parte
izanda, aldi berean kul-

tura horren aztertzaile
zara. Desiragarria al da
hori?

Alderdi positiboak eta alderdi
negatiboak dauzka. Alderdi
onak: normalean kanpoko
batek ezagutzen ez, eta ikasi
egin behar dituen gauza asko
ezagutzen dituzula; baina
bestalde, zure herriarekin ezin
duzu hartu kanpoko batek
hartu dezakeen jarrera eta dis-
tantzia. Kanpokoa izateak
objektiboago izaten uzten
dizu. Kultura guztiek kontra-
esanak dauzkate beren baitan,
eta zeurea ez bada errazago
deskribitzen dituzu. Antropo-
logia onena norberaren kultu-
ratik kanpo egin da.

Zuri distantzia fisikoak
laguntzen al dizu azter-
keta horretan?

Bai, dudarik gabe. Ni han ez
banintz egon ez nituen ida-
tziko idatzi ditudan hainbat
gauza. Itziarko etnografia ida-
tzi nuen biolentziaz, urte
mordo bat kanpoan egon eta
gero. Kanpora irten ez banintz
ez nintzen gai izango.

Gaur egungo Euskal
Herriaren egoera nola
ikusten duzu? lkasiko al
dugu oraingoan etsairik
gabe bizitzen?

Etsairik gabe zaila da; baina

etsaia da neurri batean zuk
perzibitzen edo eraikitzen
duzuna. Zuk ez badiozu etsai
delako horri kategoria hori
ematen... Dena dela, gu beti
izan gara o0so etsaizaleak.
Egoeraren aurrean ni itxaro-
pentsu nago; ni, izatez, pixka
bat optimista ere banaiz.
Terrorismoa, kategoria guz-
tiak bezala, eraikitako katego-
ria da, manipulatua, diskurtso
baten emaitza. Eta diskurtso
hori euskaldunoi oso gaizki
joan zaigu beti eta gure kontra
erabili izan da. Azken batean
diskurtso guztiak idazteko
formak dira, baina ezin dugu
ukatu besteek gutaz esaten
dutena ere hor dagoela. Bes-
teek gutaz idazten dituzten
istorioak terrorismo klabean

badira, gaur egun ez dago dis- .

kurtso negatiboagorik, New
Yorkeko atentatuaz geroztik
eta Madrilekoa eta Londres-
koaren ondoren. Herri honen
interes politikoetan aurrera-
tzeko ez dago ezer kontrakoa-
gorik terrorismoaren sokatik

tiratzea baino. Nik uste ezker

abertzalea horretaz kontura-
tzen ari dela eta beraiek ere
nahi dutela hori zuzendu. Eta
uste dut gaur egun itxaropen-
tsu egon gaitezkeela.
Orain, gauza hauek konpon-
tzea konplikatua izaten da
beti, noski.

Agurtzane Uzin

Udako
kiroletan
BLAI!

Horrelaxe izaten dira kostaldeko herri honetan kirolak, blai-
blai urez bustita eta hala komeni egin duen beroa kontuan
hartzen badugu. Aurten ere eta beste urteetan bezala, hainbat
ikastaroren eskaintza izan da herriko haur eta gazteentzat,
baina horien artean lau izan dira arrakasta izan duten ekintza
edo kirolak.

Udaleku irekiak izan dira horien artean nagusi. Lan horre-
tantxe ibili dira Urtxintxa taldeko begiraleak Getariako hau-
rrekin jolasean aisialdiaz gozatuz. Bi hamabostaldi egiten
dituzte, goizeko bederatzietatik eguerdiko ordubata arte:
lehena, uztailaren 4tik 15era; eta bigarrena, uztailaren 18tik
29ra. Hauen artean taldeak egin dituzte adinaren arabera:
4/5 urtekoak, 6/7 urtekoak eta 8/9 urtekoak. Talde bakoi-
tzak bere izena zuen: batzuk frutak (mandarinak, sagarrak,
udareak,...), beste batzuk animaliak (behiak, tigreak,
lehoiak,...) eta bestelakoak (Orkak, Itsaso Zahar,...).

Frontenisa izan da uda honetako beste kiroletako bat, baina
zortzi pertsona soilik apuntatu dira; espero dute hurrengo
urtean jende gehiago apuntatzea, tartean sariak egongo bai-
tira. Hauek uztailan entrenamenduak eta partiduak egin
dituzte. Abuztuak 4an arratsaldeko zazpietan lehenengo 3.
eta 4. postuak jokatuko dira eta ondoren finala. Bertan bana-
tuko diren kopak uztailaren 25etik aurrera Martin Arruti
harategian ikusgai egongo dira.

Surfa. Beroari aurre eginez, badira uretan frexkoago ibili
nahi izan dutenak eta horretarako surf ikastaroa aukeratu
dutenak. Guztira 68 haur eta gaztek eman dute izena eta bost
taldetan antolatu dituzte, astebeteko ikastaroak eginez Gaz-
tetape hondartzen Getariako Surf Elkartearen gidaritzapean.

Bela da urarekin eta udarekin zerikusia duen beste kirol bat,
baina bertako begiralea den Unaiek esan digunez, urte osoan
egiten dituzte ikastaroak, nahiz bereziki udan. Hala ere,
nabarmendu nahi izan du, getariar jendea oso gutxi joaten
dela ikastaro horietara eta beraz, hurrengo urterako hemen-
dik jendea animatu nahi izan du.

Aguzane Uzin ] erreportajea

1959.urteko abenduan sortu zen Gure
Txeru Elkartea. Urte horretan bertan,
lagun talde bat elkartu zen eta herriko
gazteei musika, solfeoa, koroa nahiz
txistua jotzen irakasten hasi ziren.
Gerora, dantza, futbola, hitzaldiak,
antzerkia eta zine foruma bezalako
hainbat eta hainbat ekitaldi antolatzen

P entsatzen jarriz gero,
izena nondik datorren jaki-
teko gogoa sortzen zaigu, eta
sortzaileetariko batek esan
digunez, Bizkaiko kantu bate-
tik hartua omen da. Hasiera
batean Txeru bakarrik izena
zuen arren, gerora elkartea
legeztatzera jo zutenean, Gure
Txeru izenez bataiatu behar
izan zuten elkartea, izen bera
zuen beste elkarteren bat ere
ba omen zen Antzuola aldean
eta.

Ordutik hona urte asko
pasa diren arren, Txeruk hor-
txe jarraitzen du beti bezain
indartsu, urte osoan hainbat
eta hainbat ekintza antola-
tzen.

Baina udan sarturik eta
herriko jai nagusietarako
egun gutxi falta den honetan,
aipu berezia egin mnahi
genioke Gure Txeru Elkar-
teak, urtero bezala, abian jar-
tzen duen liburu eta disko
azokari (aurten, uztailaren
15etik abuztuaren 12ra).



] erreportajea ] Txeruko azoka

Azoka hau antolatzen 23 bat
urte daramatzatela  esan
genezake. Izan ere, inork ez
daki oso argi noiz egin zen
lehenego aldiz azoka hau,
baina guk aktak begiratu ahal
izan ditugu eta Dbertan
“Liburu eta disko azoka’ri
buruzko lehen erreferentzia
1982. urtean azaltzen da. Ber-
tan aipatzen da, nola juntan
dauden bi lagun Donostian
dagoen Zabaltzen argitale-
txera joango diren azokan era-
kusagai egongo diren libu-
ruak eta diskoak
aurkeratzera.

Disko eta liburu azoka egi-
tearen ideia nondik sortu zen
jakin nahi genuen, eta Gure
Txeru Elkarteko juntatik
pasatu diren hainbati galdetu
ondoren, zera esan digute:
Gure Txeru Elkartea elkarte
kultural bat zela eta, kulturan
lan pixka bat egin, eta, batez
ere, euskal kultura bultza-
tzeko grina sortu zitzaiela.
Garai haietan euskarazko
liburu eta diskoak ez zeuden
gaur egun dauden bezain
eskura, eta beraz, azoka anto-
latzea erabaki zuten, “Liburu
eta disko azoka”, jendeak eus-
karaz irakurtzeko eta euskal
musika entzuteko aukera izan
zezan.

Gaur egun, ordea, egoera
bestelakoa da, eta horrek ere
izan du eragina azoka hone-
tan. Orain edozein liburu-
denda nahiz liburutegitan
euskal gaiak aurkitu daitezke,
beraz, hori dela eta, azoka

honetako salmentak zertxo-
bait jaitsi egin dira. Salmenten
artean, arrakasta gehien hau-
rren liburuek izanten dute.
Horregatik aurten ere, umeen-
tzako liburuetan aukera han-
dia dago.

Bestalde, hemendik jendea
bertan dauden hainbat eta
hainbat liburu eta disko eros-
tera gonbidatu nahi nuke,
euskal kulturak Getaria alde-
tik bultzadatxo bat izan
dezan.

Horrela, urtero-urtero
bezala, aurten ere juntako
zenbait arduradun Zabaltzen
argitaletxera joan da eta ber-

PorinL

tan egun merkatuan arrakasta
gehien duten liburu eta dis-
koak aukeratzen aritu dira.
Azokan, besteak-beste,
hauetxek ikusi ditugu: libu-
ruen artean Bernardo Atxaga-
ren Soinujolearen semen eta
azkenaldian hain entzuna
izan den El Cddigo Davinci;
aldizkariak ere badira, Euskal
Herrin aldizkaria kasu; komi-
kieen artean Asferix da
nagusi; eta bideoen artean,
berriz, Vaya semanita Euskal
Telebistako saioko bideoak eta
haurrentzat gure artean hain
ezaguna den Shin Chan bihu-
rria, eta haurrei hainbat algara

eragiten dieten Takolo, Pirritx
eta Porrotx pailazoen abentu-
rak.

Beraz, sartu Gure Txeruko
azokara eta bertako liburu eta
diskoei begiradatxo bat eman
ondoren, animatu zerbait
erostera!

A, eta kontuan izan!,
gure hileroko aldizkaria,
Artzape, Gure Txeru Elkarte-
aren parte dela. Horregatik
azokan ere hantxe egongo
gara eta norbaitek aleren bat
edo falta badu, bertara gertu-
ratu eta hartu besterik ez du
egin behar, dohainik da eta!

] Udako lehiaketa

Zer

aldatu

dugu?

Lehiaketan parte hartu nahi baduzu, bidali erantzun zuzena ondoko helbidera
irailaren 10a baino lehen:
Kale Nagusia, 1-3 (Txeruko postontzia)
edo
Artzape@topagunea.com
Ez ahaztu zure datuak jartzea: izen-abizenak, helbidea eta telefono zenbakia.

Saria: LIBURU ETA DISKO BAT

L Arropa cta .
GIROA sccrnNa dekorazio nautikoen

denda Aseguru Artekaria

ELE L ——"c > 3 : Herrerieta, 12
-Plater konbinatuak 20808 GETARIA
‘Bokatak Tel: 943 140120
-Pintxo goxoen aukera faxa: 943 140 604

Mobila: 652 775 061
kale nagusia, 18 E-posta: evgeniourango@hotmail.com

/@\ s
& Optika ZARAUTZ

Getariako jubilatuei I e
%15eko deskontua INMOBILIARIA

(karneta erakustea gomendatzen da) ‘ERREFORMAK

Tel.: 943 834 401 Basadi Auzategia, 14+ ZUMAIA
Kale Nagusia, 12 - 20800 ZARAUTZ Tel.: 943 860 478




] elan-euskadi

elan euskadi
ONGD - GEKE

“Hegoari
begira
VIl

bidezko
merkataritza

Abuztuaren 13tik 28ra anto-
latuko den “Hegoari begira
VII” izeneko azoka, bidezko
merkataritza eta argazki era-
kusketak osatzen dute. Aurten,
“Emakume bat Hezitzea Herri
bat Hezitzea da” lelopean
dator argazki erakusketa.
Argazki hauek Dominikar
Errepublikaren ateratakoak
dira eta bertan alfabetatze
heziketa jaso zuten emaku-

 Tel/Faka: 943132203
Tel.: 943 83 49 25

meak dira protagonista. Inte-
Red da argazki erakusketaz
arduratzen den gobernuz
kanpoko erakundea, beraz,
beste hainbat eta hainbat toki-
tara iristen diren irudiak
izango ditugu erakusgai.

Bestalde, dagoeneko ezagu-
tzen ditugun produktu artesa-
noak ere izango dira salgai.
Esaterako, atzerriko janariak;

HURRENGO ERAIKUNTZA
Itsusora begira
1,2,3 eta 4 logelakoak
Garajeak
Tel.: 943 14 03 01
www.ployagazieiape.com

s e

Eraikina

= Neska gazte bate irudia, aifabetatze klaseak hértzen.

Kolonbiako katea, txokolatea,
Kubako rona eta abar. Baina
oraingoan izango da Elan-
Euskadiren produkturik ere,
Venezuelako indigenen pro-
duktuak. Gainontzeko genero
guztia Equi Mercado eta
Emaus erakundeek gestiona-
tutakoak dira. Azokaren bitar-
tez, jendearen sentsibilizazioa
lortu nahi da. Hori horrela,
aukera paregabea izango da

Tel.: 649 95 1503 / 649 97 30 41

Fax.: 943 14 02 86

nahi duenak bertara hurbildu
eta aportazio bat eginez, beha-
rrean dagoen jendeari lagun-
tzeko. Azoka astelehenetik
igandera egongo da irekita
19:00etatik 21:00etara. Jaiegu-
netan berriz, bolondresik
bada, eguerdian, 12:00etatik
14:00etara ere zabalik izango
da Gure Txeru Elkarteko are-
toan.

Gogoratu beraz, abuztuan zita
bat duzuela Hegoarekin.
Baina hori baino lehen, uztai-
laren 30ean, larunbata,
gaueko 22:30ean Deboson talde
kubatarra izango da herriko
plazan, erritmo beroekin gor-
putzak mugitzeko prest.

Hegoari Begira

Bidezko
merkataritza

Taberna

Mayower

Erretegia

katrapong, 4

Tel.943140658 GETARIA

ERRETE

=




] Joxi Erauskin [

Kalean nindoala inguratu zitzaidan mutil beltzaran hura. “Hau
ere saltzera zetorrek” izan zen nire lehen pentsamendua.
Mutila argala zen oso eta ile kixkurduna. Gaztea zen arren,
haren begirada sakonean ikus zitekeen bizitzak gogortutako
izakia zela. Lepotik zintzilika zeukan maleta marroi hura, esku
luze haiekin zabaltzen hasi zenean konturatu nintzen eskuak
eta aurpegia zartatuta zeuzkala. Zerbait saldu nahi zidala esan
zidan. Ezezkoa egin nion buruaz. Halere, maletatik gauzak ate-
ratzen jarraitu zuen. Betiko gauzak ikusi nizkion: erlojuak, ira-
tzargailuak, lumak, erremintak... Patxarosoa zen oso eta nire
izenaz galdetu zidan. Bera Yossuf zen eta hogei urte bete
berriak zituen. Esan zidanez, etxerik ez zeukan lo egiteko eta
berak gidatzen zuen kotxe zahar bat zuen aterpe. Neguan
hotza pasatzen omen zuen eta manta batekin moldatu beharra
izaten zuen. Beldurra ere izaten omen zuen zenbait lekutan lo
egiteaz, bere jatorriak jendearengan sortzen zuen mesfidantza-
rengatik. Hizketaldiaren ondoren berriro ere saiatu zen niri zer-
bait saltzen eta ordurarte ikusi ez nion kantinplora bat atera
zidan.

Urontzi hura ikustean nire oroimenak urte batzuk atzera egin
zuen. Burmuinean gordeta nituen oroitzapenetara eraman nin-
duen. Hain zuzen, Aljeriako hondar-mendiak edo dunak has-
ten diren eta Marokokin muga egiten duen basamortura. Harri-
garria egin zitzaigun ikustea nola bat-batean agertu ziren
hondar-mendi erraldoi haiek: bidea amaitzen zen tokian aurrez
aurre harezko horma menditsuak. Inguru haietan geundela,
ondoko etxalde batetik haur batzuk agertu ziren. Hasieran
lotsatuta baina gero animatuta galderak egiten hasi zitzaizki-

gun. Haien irribarrea garbia eta zintzoa zen. Inozentzia galdu

orain Yossufek eskaintzen zidan

ez duten haurrena. Ni,

Basamortuko oroigarria

antzeko kantinplora neraman eta ume haiek ura eskatu zigu-
ten. Ez geneukan ura ibaika, baina esaerak dioen moduan “Ura
ezin zaio ukatu arerio handienari ere” eta are gutxiago ume
haiei. Beraz, geneukan hondarra eskaini genien. Uraren aitza-
kiaz, ordea, kantinplora nahi zuten eta nahiz eta niretzat balio

sentimentala zuen errukiturik eman egin nien.

Hala beharrez, Yossufek ere inguru hartakoa zela esan zidan.
Hain zuzen, Er-Rachidia ingurukoa. Gu Quarzazatetik irten
ginen ume haiekin topo egin genuen tokira. Haietan berri-
tsuena zirudienak esan zigun hamar kilometro egin behar iza-
ten zituztela egunero basamortuan zehar eskolara joateko; eta
koxkortzen zenean Europa aldera bizimodua ateratzea joatea

amesten zuela. Zailtasunak zailtasun zoriontsu ikusten ziren 1
eta geure artean komentatu genuen bageneukala zer ikasirik i

ume haietatik.

Nire aurrean neukan Yossufek ere garai hartan mutiko haien
adina izango zuen nonbait. Agian haietako bat izan zitekeen.
Une hartan bururatu zitzaidan Yossufen bizimodua izan zite- ‘

keena azken urte haietan: eskolatik itzultzean gurasoei etxal-

dean lagundu; gameluak gobernatu eta hazitakoarﬁ-
batzuk ateratzeko saltzera eraman Marrakecheko Jema ‘el
plazara; hango kontalariei Marokon zehar gertatzen zeng
berri entzun eta suge hezitzaileak ikusten zituen bitar ._ 1]
Gerora, telebistako irudiek elikatutako materialismo gosea as
tzearren, egun batean familia eta lagunak agurtu eta mende-
balderako bidea hartuko zuen; pentsatuz, Atlas mendikatea
zeharkatu ondoren, Gibraltarreko itsasartea izango zuela azken
oztopo paradisua aurkitzeko. Gerora, hori lortu ondoren, erre-
alitate gordinarekin topo egingo zuen eta konturatuko zen bizi-
tza hemen ez zela telebistako irudiek eskaintzen zuten bezala-

koa.



Kontakizunaren amaiera Yossufek berak
eman zidan bere ibilien berri galdegin nio-
nean. Lehenik aita etorri omen zen alde
honetara; baina ez nik uste bezala patera
batean, baizik eta Marokotik Burdeosera
merkantzia ekartzen zuen kamioi batean
gordeta.

Urte pare bat igaro eta gero ekarri zuen
andrea bi seme alabekin: Yossuf eta bere

arreba. Berak orduan hamar urte zituen eta

- _hasieran herrixka batean egon omen ziren
. bizitzen. Aita goizean goiz irteten zen etxe-
tik gauzak saltzera eta, egunak gauari bide
egin arte ez omen zen itzultzen. Arreba eta
biak eskolan ibili ziren hiru urte, amak
agure bat zaintzen zuen bitartean. Denbora-
rekin aitak beste emakume batekin aldegin
ien. Orduan, ama Marokoko jaioterrira
itzuli zen alaba txikiarekin eta Yossuf baka-
rrik geratu zen hemen. Aitarekin ez zuen
hitzik egiten eta irabazten zuen dirua amari

‘eta arrebari bidaltzen zien.

Azkenean, zenbait urteren buruan

' kantinplora berriro nire esku artean zegoen.

Basamortuan utzitako

nire zati bat berreskuratu nuen.

] marixabelen sukaldea [
e e e

Hemen gara berriro zuekin Marixabelen laguntzaz
tripa barruak gozatzeko prest. Oraingoan txokola-
tezko bonboiak prestatu dizkigu eta espero dugu
zuen gustuko izango dela. Beraz, mantala jantzi eta
prestatu jarraian azalduko dizkizuegun urratsak
arretaz jarraitzeko. Gorzatu sukaldean gurekin
gauza gozoak eginez eta janez, noski. On egin!

Txokolatezko bonboiak

Osagaiak: :‘

Gurina: goilarakada txikibat  « % * s
o

Manteka: 50 gr g ‘ L
Txokolate-tableta bat - Nola n
(zuria edo beltza izan daiteke) = o

Lehenik gurina eta manteka urtu
egin behar dira ontzi batean. Ondo-
ren txokolatea zatiturik erantsi aurre-
tik urtu dugunari. Dena ondo urtuta
eta nahastuta dagoenean, almendra
xehetuak erantsi. Berriz ere dena
nahastu eta prest dago moldeetan
jartzeko. Jada dena moldeetan jarrita
dugularik, pixka bat hoztu arte itxa-
ron eta gero izozkailuan sartu. Ber-
tan pixkat gogortu arte eduki. Atera
eta gainean apaingarri moduan
ginda edo almendra zatiak jarri.
Prest dago jateko. On egin eta
gozatu! ON EGIN!

Almendra xehetua: 60 gr

Apaingarri moduan:
ginda eta almendra zati batzuk

2005eko uztaila artzape -19



ntzu Ezenarro

Edorta Linazasoro:
“Getarian ez naiz aspertzen”

Edorta Linazasoro Gonzalez de Audicana eta Mari
Sol eta Kontxi Gonzalez de Audicana Jauregi orain
49 urte hasi ziren udan Getariara etortzen; orduan
Edortak 9 urte zituen, eta urterik galdu gabe uda
guztiak hemen pasa ditu. Getariako “beraneante”
beteranoenetakoak dira, zalantzarik gabe. Edortare-
kin kontu kontari aritu gara Malkorbe hondartzan.

Gurasoekin hasi ziren etortzen “Familia
guztia etortzen ginen, hiru belaunaldi,
bederatzi-hamar bat; ez denok aldi
berean, familiako tailerrean batek opor
egun batzuk hartzen zituen eta ondoren
besteak, eta horrela, txandaka.”

Aita Plentziarra eta ama Bergarakoa
zituen, baina Zumarragan bizi ziren
“Aitak Zumaian familia zuen eta Palazio
Txikira etortzen ginen. Gure aitak esan
zuen Zergatik ez gara foaten Getariara, poli-
tagoa da eta? Ezagunak ere bazituen
hemen, eta horrela hasi ginen”.

Garai hartan, Zumarragatik Getariara
heltzeko komeriak izaten zituztela kon-
tatu digu “Taxian etorri behar izaten
genuen, edo bestela Zumarragan Urola
hartu, Zumaian jaitsi, Baskotako trenari

itxaron eta Zarautzera etorri, Zarautzen
jaitsi eta La Costa hartu hona etortzeko.”
Zumaiatik Getariara oinez ere askotan
etortzen zirela esan digu “Lanera edo
estudiatzera joan, eta bueltan Zumaian
jaitsi eta Getariara oinez etorri izan
ginen askotan Askizutik. Aita eta osaba
hasten ziren Orain hemten itxarotera?
Benga, goazen!”.

Lehenengo urtetan farmazia zaharreko
etxean egon ziren, “Gero hortik Katu
Kalera, Balentziaga jaiotako etxera, joan
ginen, han urte asko egin genituen eta
handik Herrerieta kalera. Orain hiru
urte etorri gara berriz ere lehengo
lekura, San Rokera. “

Txibitan ibiltzen zirela kontatu digu
“Zaleak ginen oso; gogoratzen naiz

Artzapen zaharrek Zumarragakoak orain
ere kalada ein die! esaten zigutela. Julian
Txulok uzten zigun txalupa. Faustino
Burgafiak erakutsi zigun trezak egiten,
nola egiten zen korapiloa, nola presta-
tzen zen tabla, amuak eta lokarria nola
jarri... Muertoei popa eman, eta lehe-
nengo txaleteraino zuzen-zuzen etorri
eta hor bota eta itsas-kabrak eta... harra-
patzen genituen. Gure behean Migel
Kanarioa bizi zen, eta harek erakutsi
zidan koainak forratzen, hilo de cadena
del cuarenta eta goikoa koloreduna, dalia,
erosten zen. Oraindik ere egiten ditugu
saio txiki batzuk, kafiaberarekin. Baina
ez dago lehen zegoen aukera; lehen txi-
bitara joan, eta ehun txibi harrapatzen
ziren. Azkenerako asper-asper eginda
bukatzen genuen denok txibiak jaten,
eta Zumarragara ezin bialdu!”.

49 urteko Salbatore Jaiak ere bizi izan
ditu Edortak “Lehenengo Elkanoren
desenbarkoa egin zenean, ondo ikusteko
antolakuntzako brazaletea jarri, eta goiz
guztia egon ginen Zabalako parean
kotxeak aparkatzera bidaltzen. Kamiok
gramona handi bat ateratzen zuen dis-
koak jartzeko eta esaten genion Joan hadi
dantzara eta guk ipiniko dizkiagu diskoak”.
San Roke kaleko jaiak ere gogoan ditu
“Gure aita txistua jotzen ibiltzen zen.,
eta San Roke Egunean pasakallea egiten
zen. Kalea banderekin eta apaintzen
zuten, eta bodega batean kupel bat ardo
eta gailetak jartzen zituzten”.

Bai lehen eta bai orain egunero jaisten
dira Malkorbera “Euria eginda ere guar-
dasolakin plaira jaisten gara. Bainua
hartu eta etxera. Lehen olatu handiak
zeudenean ez zen hondartzarik egoten
eta traste guztiak hartu eta Altxerrira
joaten ginen”. Egunero bainatzen jarrai-
tzen dute, “Erlojurik ez dugu, lauretan
bazkaltzen dugula? ba lauretan”.

Oporraldi guztian ez dela Getariatik
irten ere esan digu, “Gazteak ginenean
gurasoek eta esaten ziguten joan zaitezte
zinemara-edo, baina guk nahiago genuen
herrian geratu; ez ginen inoiz aspertzen.
Iaz ez nintzen Zarautzera ere joan!”.



josune uzin / dietista

gaztetxetik / jon arakistain

Antioxidatzaileak

Modan dagoen hitza da dudarik
gabe, baina zer dira?
Gure gorputzean uneoro hainbat eta
> | hainbat erreakzio gertatzen dira
“metabolismoa” deitzen de prozesu kimiko konplexua osatuz.
Erreakzio multzo horietan, guren ehunak kaltetuko lituzketen
sustantzia batzuk sortzen dira “erradikal aske” deiturikoak.
Erradikal aske hauek, izenak izan, nahiko erradikalak dira eta
gorputzeko edozein zelulen mintza zartatzeko joera dute, baita
odol basoena ere eta geneetan mutazioak sortzeko gaitasuna
badute besteak beste.
Egoera normal batean, gure gorputzak erradikal askeen aktibi-
tate negatiboari aurre egiteko “antioxidatzaile” deituriko sus-
tantziez osaturiko mekanismoa martxan jartzen du, elkarrekin
erreakzionatzen dutelarik, honela, gorputzeko ehunei egiten
zaien kaltea ekidinez edo maila handi batean kaltea gutxituz.
Badirudi, zahartzen goazen heinean, erradikal askeei aurre egi-
teko dugun ahalmena gutxitxen doala, bien arteko oreka pus-
Katuz, eta beraz, gure ehunei egiten zaien kaltea handiagotuz,
(hau, zahartze prozesuaren teorietako bat da).
Elikagaien bidez lortzen ditugu antioxidatzaile izango diren
sustantzakm C, E eta B bitaminak dira adibide nagusienak. Sele-
nioa, Zink, kobalto eta Manganeso mineralak berriz, bitartekari
moduan jarduten dute antioxidatzaile paperean beharrezko
diren entzima batzuentzat.
Tabakoa, keak, kontaminazioak (material ezberdinen erreke-
tak), neke handia sortzen duten egoerak (bai fisiko, bai menta-
lak), oxigeno faltak, erradiazioek, eguzki izpien erredurek, eli-
kagai frijituek (olio erreak) eta ketuek normala baino erradikal
aske gehiago sortzea suposatzen dute.
Egoera gutzi hauek, antioxidatzaileen beharra handiagotzea
eskatzen dute oreka mantentzeko, eta horretarako komeni da
gure elikadura benetan orekatua, denetarikoa eta osasuntsua
izatea.

HORTZ KLINIKA

MOZES HIRIART eta SOULIER %%Mm
ODONTOLOGOAK b

+ (DONTOTOGIA OROKORRA + AHOKO PREBENTZIO ETA FRREHABILITAZIOA
- PERIODONTZIA! tammasuxcase) - PROTESIA

- ENDODONTZIA - HORTZ ESTETIKA: (zenasmcs Merasagis cang)

+ INPLANTOLOGIA; (VEKNIKA BERRIENEI ESKER, INPLANTEAR JAR BITZAKEGU, NANIZ HEZUR GUTKI FZAN)

Maria Etxetxiki kalea, 1 behea. Tfnoa: 943 130 278 ZARAUTZ

Noiznahi05

Gaztetxea iritsi da denboraldi amaierara eta hori ospa-
tzenko, urtero egin ohi dugun bezala, Noiznahi jaialdiarekin
esango diogu agur, Dagoeneko seigarren edizioa beteko duen
jaialdiak aurtengoan ere sorpresatxo batzuk izango ditu, ze
besteak beste Steve Austin-en betiko Today is the Day proiek-
tuaren bisita jasoko dugu eta Euskal Herrian egingo duen kon-
tzertu bakarra izango da!!

Laurogeita hamabian sortu eta geroztik gutxienez zortzi diska
luze kaleratu duen Today is the day taldeak haseratik jaso
zituen laudorioak underground munduan. Ibilbidean hainbat
aldaketa izan ditu baxu zein baterian baina beti burua izan den
Austinek ez du horregatik etsi, eta sekula baino basatiago aur-
kez dezakegu aurtengoan kaleratu duten "Axis of Eden" lan
berria. Terrorista ozenak, zarataren alkimistak, arima goibel eta
nekatuentzako oasia edota bukaeraren bukaeran, bere kateak
hautsi eta beste behin ere, jainkoei desafio egiten dien Prome-
teo post- nuklearra. Izuturik??

Bada, festa borobiltzeko, ezbairik gabe, Euskal Herriko talde
ero eta berezienetakoa den Akauzazte hirukote urolatarra eta
Ximel bilbotarren musikaz gozatzeko aukera ere izango da.

Baina, hau gutxi ez bada, ez da ez dena: Gaztetxeak ere prota-
gonismoa hartuko du uztail bukaeran; uztailaren 22an
Monarch baionarren sludge astinduak izango ditugu, Xml tal-
dearekin batera eta uztailaren28an emoé&biolentzia kontzertua
Anevil (Ovieu), Braitlag (Alemania) eta Curasan donostiarren
eskutik.

IMANOL
E Lo R ZAF:’\. OLIOZKOLANAK



] abuztuko agenda

JAIEN
EGITARAUA
Uztailak 30, ernbata

12:00etan

GETARIAKO IV.
SALBATORE BIATLOIA
(igeriketa-lasterketa)
Igeriketa: 550 m

Lasterketa: 3.500 m
22:30ean

KONTZERTU SOLIDARIOA:
DEBOSON “Kubako musi-
karen erritmoan...”

Non: plazan

Abuztuak 3, ssteariens,

SALBATORETAKO

Adina: 16 urtetik aurrera
JULIO ARANBURU SOKA
SALTOAN, 2.000 salto
zenbat denboran?
17:30ean

Xll. GOITIBEHERA
JAITSIERA
23:00etan

EGAN taldea
Non: plazan
23:00etan

NOIZNAHI 05 JAIALDIA
Non: kiroldegi kanpoko
pistan; TODAY IS THE DAY,

XIMEL eta AKAUZAZTE

19:00etan T 00:00etan
GETARIAKO BA
ESTROPADAren IKURRINAREN GORATZEA
aurkezpena Abuztuak 6, iarunbata
Non: udaletxean . o i e
Abuztuak ..4_;.9.sie_guna SALBATORE

' DEUNAREN EGUNA
19:00etan
“UDA 2005” FRONTENIS 12:00etan
TXAPELKETAko finalak ALKATEAREN OHOREZKO
Non: herriko frontoian AURRESKUA
20:30ean 17:30ean
Getariako haurren GIMNA- SALBATORE DEUNAREN

SIA ERRITMIKO eta
DANTZA ERAKUSTALDIA
Non: frontoian

GAZTEEN EGUNA

11:15ean

Jaien hasiera, KANPAI
HOTSA eta SUZIARIAK
11:30ean

KOADRILEN ARTEKO
HERRI KIROLEN

Il. OLINPIADAK

VIIl. PILOTA TXAPELKE-
TAKO FINALAK
23:00etan

SU ARTIFIZIALAK
Ondoren

DRINDOTS taldea

Abuztuak 7, isandea

ARRANTZALE
EGUNA
10:30ean

MARMITAKO TXAPELKETA
Izena emateko azken eguna:
abuztuak 3

13:30ean

Marmitako txapelketako
IRABAZLEEN AUKERA-

KETA eta SARI BANAKETA

Ondoren, HERRI
BAZKARIA
18:00etan

ESTROPADAK:
GETARIAKO BANDERA
23:00etan

URGABE taldea, frontoian
Ondoren,
JOSELU ANAIAK, plazan

Abuztuak 8, asteienena,

HAURREN EGUNA

Goizez

Azokak
eta erakuske

Uztailaren 15etik
abuztuaren 12ra

LIBURU ETA DISKO AZOKA
Ordutegia:

Astelehenetik ostiralera,
18:00etatik 21:00etara
Larunbatetan eta igandet an,
12:00etatik 14:00etara

eta 18:00etatik 21:00etara
Abuztuaren 13tik 28ra

HEGOARI BEGIRA 2005
(VII. ekitaldia)

InteRed-ek prestatutako
argazki erakusketa:
“EMAKUME BAT HEZITZEA
HERRI BAT HEZITZEA DA”
Bidezko merkataritzaren
produktuak salgai

Bi azokak Gure Txeru
Elkartearen aretoan
egingo dira.

KZgunea,
liburutegia
eta kiroldegia
ITXITA egongo
dira ABUZTUAN

HAUR PARKEA
Non: plazan eta frontoian
18:30ean

“GURE TXERU” HAURREN
DANBORRADA.
20:30ean

GAZTE DISKOTEKA
Non: plazan
23:30ean

ERRUSIAKO “STAVROPOL
COSSACKS” BALLET
FOLKLORIKOREN
IKUSKIZUNA

Non: frontoian

KOADRILEN ARTEKO IX.

Beste hainbat sorpresa ere
izango da Salbatore jaietan
zehar. Beraz, hasi prestatzen
gorputzak, indar handiz
datoz eta!

FULDAIN farmaziaren
ZAINTZARIK EZ DAGO
ABUZTUAN

telefono interesgarriak

Udal bulegoa......943 896024

Faxa .. ... 943 140190

e-mail:udala@getaria.org
Kiroldegia.......... 943 140432
Kirol-portua ......943 580959
Taxiak

Segundo ...... 607 720242

Jose Mari......607 403498
Udaltzaingoa ....943 896146

Liburutegia ........ 943 896147
Anbulatorioa......943 140653
Bofika..........oiie 943 140441
SOSdeiak ...t 12
Kofradia............943 140 200

artzape aldizkaria
943 000 548
artzape@topagunea.com



] akordatzen_

zorion agurrak

...hurrengoan lagunok
garaipena zuekin!

1916ko irailaren 17an
Getariako Elkano taineruak

Ohorezko saria irabazi zuen Zarautzen

Betidanik ezagutu dira arraunlariak gure herrian. Izan ere, chitura balearen arran-
tzatik dator, horrelako txalupetan joaten baitziren balea harrapatzera. Horregatik,
jakin badakigu, lehengo arraunlariak arrantzaleak zirela. Gaur egun, ordea, arraun-
larien artean, besterik ikus dezakegu.

Argazkian ikusten den traineruak Elkano izena zuen, baina Getariako traineruak
beste izen batzuk ere izan ditu: gehien erabilienak Elkano eta Esperantza, gaur egun-
goa bezala, izan dira. Baina Golondrina izenez ere bataiatua izan omen zen trainerua
urteren batean.

Arraunlarientzat estropadarik garrantzitsuena Kontxako Bandera omen da. Getariak
bi aldiz irabazi du estropada hau, mende bakoitzean garaipen bat, alegia, XIX.men-
dean bat eta XX.mendean beste bat. Orain, XXI.mendean gauden honetan, denok
espero dugun garaipenaren zain egongo gara, esperantzarekin bat eginik!

Aurtengo denboraldian guztira 20 traineru daude eta getariarren helburua lehenengo
4 edo 5 postuetan ibiltzea da. Beraz, animo eta zorte on!

Mirari eta Maria Luisa Ebceberria Coalabi Lizkane Cacabalibida
Abuztualc15 eta 24 Abuztuak 5 Abuztuak 3

Ondo pasatu, Aitziber, Arkaitz, Maialen eta
familia osoaren partetik:

Zorionak eta ondo pasa. Maite
zaitugu. Aitona efa amona.

Zorionak 11, urtebetetzean
familiaren partez.

Benat eta Aitor Aranguren
Uztailak 29 eta abuztuak 17
Zorionak bioi! Zuen hirugarren eta seigarren
urtebetetze eguna ondo pasatu,

Aita eta amaren partetik

e g

Maialen Urresti eta Jon Zaldua
Abuztuak 1 eta Abuztuak 23
Zorionak biol, aita, ama, anaia-arreba eta familia guztiaren
partez. Ondo-ondo pasatu egunal

Alofia Etxegoien
Abuztuak 18
Zorionak izeko zure hiloben
partetik. Muxu asko. Axut,

Luken eta June.

Axut Etxegoien
Abuztuak 5

Zorionak txapeldun eta
ondo pasa zure familia
guztiaren partetik.

Jone De la Haz
Abuztuak 22
Zorionak eta ondo pasa
seigarren urtebetetzean,
ama eta familiaren partetik.

June Vidal
Abuztuak 29
Zorionak gure etxeko
bihurriari zure hirugarren
urtebetetzean

Pello, Iban
eta Unai Isasti
Abuztuak 5
Zorionak zuen
urtebetetze
egunean
Familia guztiaren
partetik.

Juanjo eta Garazi Eizagirre
Ekainalk 13 eta 17
Zorionak eta muwxu handi bana bioi
June eta Amaiaren partetik.

i

Lurdes Uralde

Befiat Arist
Irailak 6 Abuztuak 4
Ondo pasatu zure urtebetetze Zorionak! Ondo pasa herriko

egunean, Familia. jaiak. Etwekoak.



vitsi diva, ivitei diva herrika jaiak

ervitarrak, clkarteak, partaideak

enak erkertzeks 4 raiak

cte daitezcla guztion ametrak eta nak
iritsi diva, ivitsi diva herviko jaiak
izan daitezela umoretou cta alaiak

&

Getariako Udala



